
Kelmtejn mill-President 
 
Nibda billi nitolbukom tiskuzawna jekk attendejtu ghall-laqgha ta’ Marzu u sibtu l-bibien tal-Caritas 
maghluqa. Ahna konna avzati li l-Caritas ma kinux se jifthu minhabba l-festa tad-Duluri jum biss qabel u 
ghalhekk ma kienx possibbli ghalina li ninfurmawkom li l-laqgha ma’ kinitx ser issir.  Tajjeb li f’kaz ta’ 
dubju iccemplu 21233933 biex tkunu certi li l-laqgha tkun ser issir. 
 
Din in-newsletter suppost li harget f’Marzu imma minhabba l-festi li kellna fix-xahar ta’ Marzu 
specjalment dik ta’ l-Ghid  kif ukoll l-elezzjoni generali, qed nohorguha issa. 
 
Konferenza Generali 2008 
 
L-assocjazzjoni kellha bidu tas-sena 2008 habrieki bl-organizzazzjoni tal-Konferenza Nazzjonali  -  
‘Epilepsy – A Multidisciplinary Approach’.   Din saret fid-9 ta’ Frar gewwa d-Dolmen Hotel, il-Qawra. 
Ghal darb’ohra ghandna l-pjacir nghidu li din il-konferenza kienet success kbir.  Meta tqis li ghaliha 
attendew ’il fuq minn 200 partecipant, tinduna kemm hawn nies interessati li jsiru jafu aktar fuq l-
epilessija u kif tittrattaha. Waqt din il-konferenza konna onorati bil-prezenza fostna ta’  Prof. Martin 
Brodie, epileptologu ta’ fama internazzjonali u lil Dr. Greg Rogers, tabib li jahdem ma nies li ghandhom l-
epilessija u qieghed jistudja biex igib Masters fuq din il-kundizzjoni.  Dawn kienu l-kelliema principali. 
Prezenti kien hemm ukoll it-tliet Newrologi Maltin, Dr. Anthony Galea Debono, Dr. Josanne Aquilina u 
Dr. Norbert Vella. 
 
Din il-konferenza kienet ta’ interess primarjament ghat-tobba tal-familja, spizjara u membri ohra fil-
professjoni medika imma kien hemm ukoll attendenza mill pubbliku generali.  Dan hu ta’ sodisfazzjon 
kbir ghalina. Il-kummenti li kellna kienu tajbin u nistghu nghidu li minnha hargu diversi punti importanti. 
L-ghan taghna issa hu li bil-kooperazzjoni ta’ l-awtoritajiet koncernati u l-professjoni medika inkunu 
nistghu nahdmu biex il-punti imqajma jigu implimentati. Punt importanti hu li ghandu jkun hemm aktar 
djalogu u kooperazzjoni bejn il-pazjent, it-tabib tieghu u n-newrologu.  
 
Min jixtieq iktar dettalji dwar din il-konferenza jista’ jsibhom fil-website taghna: 
www.caritasmalta.org/epilepsy taht “National Conferences”.  
 
Il-Laqghat ghall-kumplament tas-sena 
 
Id-dati tal-laqghat li jmiss ghall-membri huma:  
 
9 ta’ Mejju  
11 ta’ Lulju - Ikollna il-Laqgha Generali 
12 ta’ Settembru  
14 ta’ Novembru  

Laqgha Generali 
 
Fil-11 ta’ Lulju jkollna il-Laqgha Generali u dak inhar jigi mahtur kumitat gdid. Ghalhekk nitolbukom li 
tattendu bi hgarkom biex tiehdu sehem f’din l-elezzjoni tal-kumitat ghas-sentejn li jmiss. Jekk xi hadd 
jixtieq jikkommetti ruhu li jghina fil-hidma taghna ahna niehdu pjacir b’kulhadd u nheggukom 
tinfurmawna.   
 
In-Service Course Ghall-Ghalliema u Facilitators 
 
Fis-7, 8 u 9 ta’ Lulju ser jerga’ jigi organizzat  in-service course iehor ghat-teaching staff. L-applikazzjoni 
tkun tista’ tingabar mill-iskejjel mill-ktejjeb li johrog id-dipartiment ta’ l-edukazzjoni. Dan ikun it-tielet 
course li l-CMEA ser tkun ghamlet biex b’hekk nuru lill-ghalliema li m’ghandhomx ghax jinkwetaw jew 
jibzghu jekk ikollhom xi student bl-epilessija. F’dan il-course it-teachers jigu murija kif ghandhom jiehdu 
hsieb lil dawn l-istudenti. 
 
Konferenza Ewropea 
 
Il-11-il Konferenza fuq l-Epilessija u s-Socjetà ser tinzamm f’Marsilja mill-15 sas-17 ta’ Ottubru 2008. 
Din il-konferenza tigi organizzata mill-International Bureau of Epilepsy kull sentejn. Dawk li huma 
interessati li jirregistraw jistghu jsibu aktar informazzjoni fuq il website : www.epilepsyandsociety.org 
 
Nies famuzi li kellhom l-epilessija   -  San Pawl 
 
Fl-antik, fl-Irlanda, l-epilessija kienet maghrufa bhala l-marda ta’ San Pawl. Dan l-isem gie mill-fatt li 
ghal mijiet ta’snin in-nies kienu jassumu li l-appostlu kien ibati bl-epilessija. 
 
Biex jissapportjaw dan, in-nies iharsu lejn l-esperjenza li San Pawl ghadda minnha fi triqtu lejn Damasku 
(Atti ta’ l-Appostli, Att 9, 3-9), F’dan il-passagg insibu li Pawlu jew Sawl kif kien maghruf qabel il-
konverzjoni tieghu ghall-kristjanezmu, kellu accessjoni simili ghall-attakk epilettiku: “..... Huwa u sejjer 
lejn Damasku, f’daqqa wahda idda dawl mis-sema. Waqa’ fl-art u sama’ lehen jghidlu “Sawl, Sawl 
ghaliex qieghed tippersegwitani?” Hu wiegeb “Min int Mulej?” u lehen wiegbu “Jien Gesu. Li int 
qieghed tippersegwitah. Imma issa qum u idhol il-belt, u hemmhekk jghidulek x’ghandek taghmel.” Dawk 
li kienu mieghu baqghu imbikkma billi semghu il-lehen u ma raw lil hadd. Sawl qam mil-art, fetah 
ghajnejh u ma seta jara xejn. Mbaghad mexxewh minn idu u wasluh Damasku. Dam tlett ijiem ma jarax u 
la kiel u lanqas xorob. 
 
Il-waqgha f’daqqa wahda ta’ Sawl, il-fatt li ma ccaqlaqx ghal xi hin ma’ l-art imma mbaghad seta’ jqum 
wahdu bla ghajnuna, wassal biex sa minn kmieni in-nies issuspettaw li dan l-incident drammatiku kien 
ikkawzat minn xi attakk ‘gran mal’. Fi zminijiet aktar ricenti din il-fehma sabet aktar fundament ghaliex 
qed jigi rrapportat li f’certi attakki epilettici wiehed mis-sintomi jista’ jkun  telf ta’ dawl jew li n-nies isiru 
ghomja temporanjament. It-tul ta’ zmien jista’ jkun minn ftit sighat ghal diversi granet.  
 
Fl-ittri tieghu San Pawl kultant isemmi “ix-xewka f’gismi” li biha forsi jirreferi ghal din il-kundizzjoni 
kronika. Fit-tieni ittra lill Korintin (2Kor.12: 7) hu jghid ‘li ma mmurx nintefah bija nnifsi minhabba fil-
kobor tar-rivelazzjonijiet, tqeghditli xewka f’gismi, messaggiera tax-xitan,  biex toqghod tniggizni halli ma 
nintefahx.’   
 
Fl-ittra lill-Galatin (Gal 4: 13-14) Pawlu jerga ghal darba ohra jsemmi din il-debolezza  fizika meta jghid  
“Intom tafu li meta xandartilkom l-evangelu ghall l-ewwel darba kien minhabba li kont marid. Ghalkemm 
fin il-marda f’gismi kienet ta’ prova ghalikom, imtom ma stmerrejtunix u anqas skartajtuni, izda lqajtuni 
bhala anglu t’Alla, bhala Kristu Gesu.”  Niftakru li fl-antik in-nies kienu jobzqu lejn min kien ikollu l-
epilessija, jew ghax kienu jitqazzuhom jew biex ikeccu dak li kienu jahsbu li kien jittiehed (Infatti l-
epilessija kienet maghrufa bhala “morbus insputatus”: il-marda li tobzqilha).  

